
Medlemstalet er om lag 240 lagslemer i Tysnes sogelag. Det har vore halde 4 styremøte gjennom året og fast møtestad er møterommet i Tysneshallen. I meldingsåret var Kaare Malkenes sekretær i styret og Åsta Hansen kasserar. Olav Skjellevik var redaktør for sogeskriftet og kalenderen. Arne Tvedt var materialforvaltar og har arbeidd for tilrettelegging av nytt boklager.  Det store årlege løftet er utgjeving av sogeskrift og kalender.

Sogeskriftet for 2015 hadde også dette året eit blanda innhald. Heftet var på 84 sider. Produksjonen dette året vart ferdig i god tid før Sogesoddet. Det vart skifte i produksjon dette året. Landslaget for Lokalhistorie forhandla fram ein avtale med Rennesanse Media i Drammen, som me nytta oss av. Der var produksjonen basert på digitaltrykk.  Dette gav innsparing på om lag kr 20.000. Styret vil retta ei takk til skribentane – det er dei som held liv i sogeskriftet, og me er takksame for artiklar eller gode innspel.

Kalenderen hadde dette året 3 bilete frå kvart av dei fire kyrkjesokna våre. Det er høg kvalitet over arbeidet som Olav Skjellevik legg ned i dette prosjektet. Kalenderen vart også prenta hos Rennesanse Media.
Nettsida til Tysnes sogelag er redigert av Kaare Malkenes, som har gjort ein framifrå innsats også på dette området. I 2014 var det 1439 unike besøk på nettsida vår. For 2015 var talet 2089. Det er ein auke på 45%.  Om lag 70 % av besøka er innanlands, for utlandet kan ein merka seg at 2% er frå USA og 6% frå Brasil.
Kystsogevekene har vorte til ei årleg markering i laget. Også i 2015 hadde Tysnes sogelag arrangement på Tysnes i samband med Kystsogevekene. Det var samling i Skorpo skule og tema for møte. Amanuensis Arild Marøy Hansen frå Sjøfartsmuseet i Bergen heldt føredraget «Leia fortel. Om marinearkeologiske funn kring Tysnes».  Møte var sundag 16. september kl. 15 og ope for alle interesserte. Om lag 30 personar tok del i arrangementet.

Sogesoddet 2015 vart halde i Tysnes bedehus. Sogesoddet er samkoma då styret inviterer medlemmer og vener til fest i samband med publisering av ny kalender og årbok for sogelaget. Som i fjor var det  samkome i dei lune og lyse lokala til Tysnes Bedehuslag til føredrag, god mat og drikke. Det var Amanuensis Øystein Jansen som hadde føredraget om kvernsteinar. Jansen er ein engasjert og flink føredragshaldar.
Sogelagsturen dette året gjekk til Saraselet.  Olav Skjellevik var turleiar og hadde gjort eit stort forarbeid. Det vart slik ein sogelagstur skal vera med bra vær, trivelig kjentmann, mykje sogedrøs – og ei triveleg kaffiøkt.
Hordaland sogelag sitt årsmøte 2015 vart halde 14. – 15. mars på Rubbestadneset, med Bømlo tur- og sogelag som vertskap. Eit flott program der ulike sider av Bømlo samfunnet var vist fram. Og dette skjedde i strålande vårsol! 
Kommunal komledag vart oppretta i 2014. Tysnes komlelag KF, Eldrerådet i Tysnes, Tysnes Folkeakademi og Tysnes sogelag inviterte pensjonistar i Tysnes til komlefest i Grendatun torsdag 5. nov. 2015, kl. 17.00. Føredrag om poteta  v/førsteamanuensis Arne Solli. Om lag 80 pers. tok del i gildet som vart sers vellukka.

